
	N
	Հեղինակը, ամսաթիվը, համարը
	Առաջարկության բովանդակությունը
	Եզրակացու
թյուն
	Կատարված փոփոխու-թյունները

	1. 
	ՀՀ առողջապահության նախարարություն

30.04.2025, ԱԱ/06.1/13989-2025
	  «Գնման պայմանագրերը փոխադարձ համաձայնությամբ լուծելու պայմանները սահմանելու մասին» ՀՀ կառավարության որոշման նախագծի մասով ՀՀ առողջապահության նախարարությունը առաջարկում է նախագծում ավելացնել ՀՀ առողջապահության նախարարությանը և ՀՀ առողջապահական ծրագրերի իրականացման գրասենյակին` որպես պատվիրատու, քանի որ վերջիններիս կողմից նույնպես իրականացվում են կապիտալ բնույթի շինարարական աշխատանքներ և փաստացի ունեցել ենք նախագծի կարգավորման դաշտում գտնվող պայմանագրեր, որոնք խնդրահարույց են եղել:
	Ընդունվել է:
Նախագծում կատարվել է համապատասխան փոփոխություն:
	

	2. 
	ՀՀ արդարադատության նախարարություն

02.05.2025, /27.0.01/19219-2025
	     1. Նախագծի կարգավորման առարկան գնման պայմանագրերը փոխադարձ համաձայնությամբ լուծելու պայմանների սահմանումն է: Նախագծի նախաբանում որպես լիազորող նորմ վկայակոչված է Հայաստանի Հանրապետության կառավարության 2017 թվականի մայիսի 4-ի N526-Ն որոշմամբ հաստատված N1 հավելվածի 57-րդ կետը, որի համաձայն՝ պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Հայաստանի Հանրապետության կառավարությունը:
Այս առումով հարկ է նկատել, որ Նախագծի նախաբանում վկայակոչված լիազորող նորմը վերաբերում է Հայաստանի Հանրապետության կառավարության կողմից պայմանագրի կողմերից անկախ գործոնների ազդեցությամբ պայմանագրի փոփոխման դեպք սահմանելուն, մինչդեռ, Նախագծով սահմանվում են գնման պայմանագրերը փոխադարձ համաձայնությամբ լուծելու պայմանները: Այսինքն, պայմանագրի փոփոխումն ու պայմանագրի լուծումը տարբեր գործընթացներ են, պայմանագրի լուծումը պայմանագրի փոփոխում չի կարող համարվել: Այս առումով անհրաժեշտ է նկատի ունենալ նաև Հայաստանի Հանրապետության քաղաքացիական օրենսգրքի 30-րդ գլխի իրավակարգավորումները պայմանագիր փոփոխելու և լուծելու վերաբերյալ:

Հաշվի առնելով վերոշարադրյալը՝ գտնում ենք, որ Նախագծի նախաբանում նշված լիազորող նորմն իր բովանդակությամբ չի համապատասխանում Նախագծի կարգավորման առարկային: Ուստի, հաշվի առնելով «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի կարգավորումը, անհրաժեշտ է Նախագծի նախաբանում վկայակոչել այն նորմատիվ իրավական ակտը, որի հիման վրա և որին համապատասխան կարող է ընդունվել Նախագծով նախատեսվող որոշումը:

Միաժամանակ, Նախագծով նախատեսվող կարգավորումների կապակցությամբ անհրաժեշտ է նկատի ունենալ Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված N 1 հավելվածի 33-րդ կետի 9-րդ ենթակետի կարգավորումը, որի համաձայն՝ Պայմանագրով (նախագծով) սահմանվում է նաև, որ՝ պայմանագիրը չի կարող փոփոխվել կողմերի պարտավորությունների մասնակի չկատարման հետևանքով կամ ամբողջությամբ լուծվել՝ կողմերի փոխադարձ համաձայնությամբ՝ բացառությամբ Հայաստանի Հանրապետության օրենսդրությամբ սահմանված կարգով տվյալ գնումը կատարելու համար անհրաժեշտ ֆինանսական հատկացումների նվազեցման դեպքերի: Ընդ որում, պայմանագրի կողմերի պարտավորությունների մասնակի չկատարման կամ ամբողջությամբ լուծման կողմերի փոխադարձ համաձայնությունն անհրաժեշտ է ձեռք բերել՝ նախքան Հայաստանի Հանրապետության օրենսդրությամբ սահմանված կարգով տվյալ գնումը կատարելու համար անհրաժեշտ ֆինանսական հատկացումների նվազեցումը: 

Հաշվի առնելով վերոգրյալը՝ գտնում ենք, որ Նախագծով նախատեսվող կարգավորումներն ունեն վերանայման կարիք:
	Ընդունվել է ի գիտություն:

Կնքված պայմանագրերում առկա են դրույթներ պայմանագրերը միակողմանի և փոխադարձ համաձայնությամբ լուծելու վերաբերյալ:

Ըստ էության որոշման նախագծով առաջարկվում է փոփոխություն կատարել նշված դրույթների մեջ, անփոփոխ թողնելով պայմանագրի ապահովումներին վերաբերող դրույթները:
	

	
	
	2. Միաժամանակ, անդրադառնալով Նախագծի կարգավորումներին, հարկ է նշել, որ`

1) Նախագծի 1-ին կետի 4-րդ ենթակետում անհրաժեշտ է հստակեցնել, թե ի՞նչ ծանուցման մասին է խոսքը:
2) Նախագծի 2-րդ կետի 1-ին ենթակետում առաջարկում ենք հստակեցնել, թե Կապալառուին ի՞նչ առաջարկություններ են ներկայացվելու՝ անհրաժեշտության դեպքում հղում կատարել Նախագծի համապատասխան դրույթին:
3) Նախագծի 2-րդ կետի 2-րդ ենթակետում անհասկանալի է և պարզաբանման կարիք ունի «նոր ընթացակարգերին մասնակցության արգելքի վերջնաժամկետը» ձևակերպումը:
4) Նախագծի 3-րդ կետի 1-ին և 2-րդ ենթակետերով նախատեսվող դրույթները դուրս են Նախագծի կարգավորման առարկայից և բովանդակությամբ չեն համապատասխանում Նախագծի վերնագրին: Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 9-րդ հոդվածի 1-ին մասի և 12-րդ հոդվածի 1-ին մասի կարգավորումները:
	Ընդունվել է:

Նախագծում կատարվել են համապատասխան փոփոխություններ:
	

	3. 
	ՀՀ տարածքային կառավարման և ենթակառուցվածքների նախարարություն

29.04.2025, ԴԽ//14231-2025
	Դիտողություններ և առաջարկություններ չունեն:
	Ընդունվել է ի գիտություն:
	

	4. 
	ՀՀ ֆինանսների նախարարություն

22.05.2025, 01/26-1/11515-2025
	Խմբագրել նախագծի 1-ին կետի 3-րդ ենթակետի.

- «բ» պարբերությունը՝ «մարվելուց» բառից հետո լրացնել «կամ ՀՀ պետական բյուջե վերադարձվելուց» բառերով.

- «զ» պարբերությունը, նկատի ունենալով, որ առաջարկվող սահմանափակումը գործի երկու տարի՝ հաշվարկն իրականացնեով պայմանագրերը լուծվելուն հաջորդող օրվանից:

Միաժամանակ հայտնում ենք, որ անհրաժեշտ է նախագծի ընդունումը հիմնավորող փաստաթղթի 3-րդ կետից հանել «ՀՀ ֆինանսների նախարարություն» բառերը, նկատի ունենալով, որ նախարարությունը չունի մասնակցություն՝ նշված փաստաթղթով արձանագրված խնդիրները լուծելու համար առաջարկված կարգավորումները սահմանելու հարցում:
	Ընդունվել է:

Նախագծում կատարվել են համապատասխան փոփոխություններ:
	

	5. 
	ՀՀ վարչապետի աշխատակազմի իրավաբանական վարչություն
	Նախագծի նախաբանում որպես լիազորող նորմ նշված է ՀՀ կառավարության 2017 թվականի մայիսի 4-ի N526-Ն որոշմամբ հաստատված N1 հավելվածի 57-րդ կետը, համաձայն որի՝ պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է կառավարությունը: Այդ պարագայում, գտնում ենք, որ առաջարկված իրավական հիմքը կարող է պատշաճ լիազորող նորմ դիտարկվել միայն այն պարագայում, երբ պայմանագերում փոփոխություն կատարելու անհրաժեշտությունը առաջացել է և պայմանավորված է կողմերից անկախ գործոնների ազդեցությամբ: Սակայն, նախագծի մի շարք դրույթներ (օրինակ՝ 1-ին կետի 1-ին ենթակետի ա., բ., գ. դրույթներ)  առերևույթ կողմերից անկախ գործոնների ազդեցություն չեն ենթադրում: Միաժամանակ, նախագծի մի շարք դրույթներ լիազորող նորմի խնդիր ունեն (օրինակ՝ 2-րդ, 3-րդ, 4-րդ կետեր):
	Ընդունվել է ի գիտություն
Նախագծում կատարվել է լրացում

